
Potifar a na Yosef hyɛ n’ase 
kane no de Yosef too afiase a 
na ɛmfa ɔkwan pa so. Na 
Yosef yɛ setie na na ɔyɛ 
ɔboafoa nso wɔ afiase hɔ. 
Afiase hɔ hwɛfoɔ no de 
hyɛɛ Yosef nsa sɛ 
ɔnhwɛ ntoto afiase 
hɔ abrabɔ. Ɛsiane 
sɛ na Onyankopɔn 
ka Yosef ho nti, 
obiara ani gyee 
afiase hɔ asetena 
no ho. 



Na ɔhene no paanotofoɔ ne ne 
nsahyɛfoɔ da afiase. Da bi 
Yosef bisaa wɔn sɛ, “Adɛn na 
mo werɛ aho saa?” Mmeranteɛ a 
wɔaboto yi yii no ano sɛ, “Obiara 

ntumi 
nkyerɛ 
yɛn yɛn 
daeɛ 
ase.” 

Yosef 
kaa sɛ, 

“Onyankopɔn bɛtumi!  
Monka daeɛ no 
nkyerɛ me.”



Yosef see nsahyɛfoɔ no sɛ, 
“Wo daeɛ no ase ne sɛ, 
nnansa akyi wobɛsan asɔ 
Farao ani bio.” Na nsahyɛfoɔ 

no daeɛ no 
na na ɛyɛ 
awerɛhosɛm. 
Yosef kaa 
sɛ, “wobɛwu 
nnansa akyi.” 
Daeɛ 
mmienu 
no nyinaa 
baa mu.



Nanso nsahyɛfoɔ no werɛ firii Yosef kɔsi 
sɛ Farao sɔree da bi a na asɛm ahyɛ ne 
so. Ͻsuu sɛ, “Maso daeɛ.” Anyansafoɔ 

a na ɔwɔ nyinaa antumi
ankyerɛ no daeɛ 

no ase. 

Ɛnna nsahyɛfoɔ no kae
Yosef wɔ afiase hɔ. Ͻkaa
ne ho asɛm kyerɛɛ Farao. 



Farao yɛɛ ntɛm soma ma wɔkɔfaa 
Yosef baeɛ. Yosef see ɔhene no sɛ, “Wo 

daeɛ no yɛ asɛm a ɛfiri Onyankopɔn nkyɛn. 
Aduane bɛbu so wɔ Misraim mfeɛ nson, na 
ɔkɔm a ano yɛ den nso bɛba mfeɛ nson.” 



Yosef tuu Farao fo sɛ, “Yɛ 
nhyehyɛeɛ seesei ara na sie 
aduane wɔ mfeɛ nson a 
aduane bɛba no mu, anyɛ saa 
na sɛ ɔkɔm no ba 
a ɔkɔm bɛkum wo 
nkurɔfoɔ no.” Farao 
pae mu kaa sɛ, 
“Onyankopɔn ka 
wo ho. Wobɛhwɛ 
Misraim so, sɛ 
menni hɔ a wo 
na wowɔ hɔ.”



Aduane pii baa mfeɛ nson. Ɛnna ɔkɔm nso baa mfeɛ 
nson. Na aduane ho ayɛ na baabiara gye sɛ Misraim 
a wɔhunuu nyansa siee nnuane pii no. Na ɔkɔm rede 
Yosef abusuafoɔ no wɔ beaeɛ ɔfiri no. 



Nkurɔfoɔ fifiri aman ahodoɔ pii so bɛtɔɔ ayuo firii 
Misraim.  Yakob hyɛɛ ne mma no sɛ, “Ɛtwa sɛ mo 
nso mokɔ, anyɛ saa a ɔkɔm bɛkum yɛn.” 

Wɔduruu Misraim 
no, woboaa 
wɔn ho sɛ 
wɔrekɔtɔ 
aduane.



Yakob mma no bɔɔ wɔn mu ase kotoo 
onipa kɛseɛ a ɔhwɛ Misraim so no. 
Wɔanhunu Yosef a ɔyɛ wɔn nua no. 
Nanso Yosef hunuu wɔn. Yosef kaee 
daeɛ a ɔsoeɛ berɛ a na ɔsua no. 
Onyankopɔn ama ne so asene ne 
nuanom.



Na Yosef nim nyansa pa ara. Ͻkasaa 
basabasa na ɔkyee ne nua Simeon kaa 
hɔ. Ͻhyɛɛ sɛ, “Monnye aduane, monkɔ fie 
na mosan ne mo nua kumaa 
no mmra. Ɛno na ɛbɛma 

mahunu 
sɛ monyɛ 

atetɛfoɔ.” 



Anuanom yi dwenee sɛ ebia ɛsiane 
tɔn a wɔtɔnee Yosef ma ɔkɔyɛɛ akoa 
mfirinhyia pii a atwam no nti 
na Onyankopɔn retwe 

wɔn so.



Na Yakob ne ne mma no adwene mu yɛ wɔn 
keserenee. “Wɔde yɛn sika ahyɛ ayuo no mu 
ama yɛn. Ɛnna ɔkannifoɔ no se ɛtwa sɛ yɛde 
Benyamin.” Yakob ampɛ sɛ Benyamin 
bɛkɔ.  Nanso ankyɛ na aduane no 
saeɛ.  Na ɛtwa sɛ anuanom yi sane kɔ 

Misraim. Benyamin ne 
wɔn bɔɔ mu kɔeɛ. 



Berɛ a Yosef hunuu Benyamin no, ɔhyɛɛ n’asomfo no 
sɛ wɔnto pono kɛseɛ. Wotoo nsa frɛɛ anuanom yi. 
Yosef bisaa sɛ, “Mo papa da so te se a ne ho yɛ den?” 
Ɛbɛtumi aba sɛ na ɔredwene ɔkwan a ɔbɛfa so aka 
abusua no nyinaa abom.



Na Yosef san pɛ sɛ ɔhunu sɛ ne 
nuanom yi anu wɔn ho wɔ bɔne a 
wɔyɛɛ no mfirinhyia pii akyi no. 
Apontoɔ no akyi no, ɔbɔɔ wɔn 
kwaadu sɛ wɔabɔ korɔno. 
Yosef kaa sɛ, “Mɛgye 
Benyamin aka ha sɛ 
m’akoa de atwe moa so.” 

Yuda serɛɛ sɛ, “Me wura, 
mmom gye me nkwa firi 
me nsam.” Yosef hunuu sɛ 
Yuda a ɔsusuu sɛ wɔntɔn 
no no asesa pa ara. 



Yosef antumi amfa ɔdɔ a ɔwɔ 
ma n’abusua no ansie nti, ɔmaa 

Misraimfoɔ no nyinaa
pueeɛ.  Na ɔfirii

aseɛ suiɛ.  “Meyɛ
mo nua Yosef a

motɔnee me
baa Misraim
no.”  Ɛsiane

suro ne
ahodwire nti,

anuanom
yi antumi

anka hwee.



Yosef hyɛɛ ne nuanom nkuran. 
“Onyankopɔn maa me 

bɛyɛɛ ɔkannifoɔ 
wɔ Misraim sɛdeɛ 
ɛbɛyɛ na mɛtumi agye 
mo nkwa ɔkɔm berɛ 
yi mu. Monkɔ nkɔfa 
m’agya mmra. 

Mɛhwɛ mo.”



Yakob ne Yosef 
sane ka bɔɔ mu bio 
wɔ Misraim na abusua 
no nyinaa tenaa hɔ 
asomdwoeɛ ne 
anigyeɛ mu.



Onyankopɔn maa Yosef a Ͻyɛ Akoa no so

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Genesis 39-45

"Wo nsɛm ano ma hann." 
Nnwom 119:130



608

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

